
R E P U B L I K A  E  S H Q I P Ë R I S Ë  

GJYKATA E POSAÇME E SHKALLËS SË PARË 

PËR KORRUPSIONIN DHE KRIMIN E ORGANIZUAR 

 

 

LETRA E TË DREJTAVE TË VIKTIMËS 

 

Të drejtat e viktimës bazuar në nenin 58 pika 1 të K.Pr.Penale, të ndryshuar me 

ligjin nr. 35/2017 “ Për disa ndryshime dhe shtesa në ligjin nr. 7905 datë 21.03.1995, 

“Kodi i Procedurës Penale të Shqipërisë” të ndryshuar, konsistojnë si më poshtë: 

 

1. Viktima e veprës penale ka të drejtë: 

a) të kërkojë ndjekjen penale të fajtorit; 

b) të përfitojë kujdes mjekësor, ndihmë psikologjike, këshillim dhe shërbime të tjera të 

ofruara nga autoritetet, organizatat ose institucionet përgjegjëse për ndihmën ndaj 

viktimave të veprës penale; 

c) të komunikojë në gjuhën e saj dhe të ndihmohet nga një përkthyes, interpretues i gjuhës 

së shenjave ose lehtësues i komunikimit për personat me aftësi të kufizuar në të folur dhe 

në të dëgjuar; 

ç) të zgjedhë mbrojtës dhe, kur është rasti, të përfitojë ndihmë juridike falas, sipas 

legjislacionit në fuqi; 

d) të kërkojë në çdo kohë informacion për gjendjen e procedimit, si dhe të 

njihet me aktet e provat, pa cenuar parimin e sekretit hetimor;  

dh) të kërkojë marrjen e provave, si dhe të parashtrojë kërkesa të tjera përpara organit 

procedues; 

e) të informohet për arrestimin e të akuzuarit dhe lirimin e tij, në kushtet e caktuara në 

këtë Kod; 

ë) të njoftohet për mosfillimin e procedimit, pushimin e çështjes, fillimin dhe përfundimin 

e gjykimit;  

f) të bëjë ankim në gjykatë kundër vendimit të prokurorit për të mos filluar procedimin 

dhe vendimit të prokurorit ose gjyqtarit të seancës paraprake për të pushuar akuzën ose 

çështjen; 

g) të kërkojë shpërblimin e dëmit dhe të pranohet si paditës civil në procesin penal; 

gj) të përjashtohet, në kushte të caktuara me ligj, nga pagimi i çdo shpenzimi për marrjen 

e akteve dhe tarife gjyqësore për paraqitjen e kërkesë-padisë që lidhen me statusin e 

viktimës së veprës penale; 

h) të thirret në seancën paraprake dhe në seancën e parë gjyqësore; 

i) të dëgjohet nga gjykata, edhe kur asnjëra nga palët nuk ka kërkuar thirrjen e saj si 

dëshmitar;  

j) të ushtrojë të drejta të tjera të parashikuara nga ky Kod. 

Në kushtet kur nuk rezulton që viktimës t’i jetë vënë në dispozicion letra e të drejtave në 

formë të shkruar, kjo gjykatë po ia vë atij në dispozicion në këtë formë ( të shkruar ), 

kundrejt nënshkrimit dhe të drejtës së tij për t’a mbajtur këtë letër. 

 

 

Nga Gjykata e Posaçme e Shkallës së Parë për Korrupsionin dhe Krimin e Organizuar, 

mora në dorëzim letrën e të drejtave ( dy fletë ) sot më datë __,___,______. 


